
Polisi Anghenion Dysgu Ychwanegol (Ionawr 2025) 

Mae'r polisi hwn yn nodi dull a darpariaeth Awdurdod Lleol Sir Fynwy ar gyfer dysgwyr sydd â rhwystrau i ddysgu neu anghenion dysgu ychwanegol (ADY). 

[bookmark: _Toc211149891]Cyflwyniad
Yn Sir Fynwy credwn fod gan bob plentyn neu berson ifanc yr hawl i dderbyn addysg sy'n diwallu eu hanghenion unigol ac sy'n eu galluogi i gyrraedd eu potensial llawn.  O'r herwydd, rydym wedi ymrwymo i ddarparu addysg gynhwysol, o ansawdd uchel i bob plentyn a pherson ifanc, gan gynnwys y rhai sydd â rhwystrau i ddysgu neu sydd ag anghenion dysgu ychwanegol. Mae'r Polisi Anghenion Dysgu Ychwanegol (ADY) hwn yn amlinellu dull Sir Fynwy o gefnogi plant a phobl ifanc sydd â rhwystrau i ddysgu neu sydd ag anghenion dysgu ychwanegol, gan sicrhau eu bod yn derbyn y gefnogaeth, yr adnoddau a'r cyfleoedd angenrheidiol i ffynnu yn academaidd, yn gymdeithasol ac yn emosiynol. 

Mae awdurdod lleol (ALl) Sir Fynwy yn cydnabod y gall rhwystrau i ddysgu, ac anghenion dysgu ychwanegol, gwmpasu ystod eang o heriau, gan gynnwys ond heb fod yn gyfyngedig i, anableddau dysgu, anghenion niwroddatblygiadol, namau synhwyraidd, ac anghenion iechyd cymdeithasol, emosiynol a meddyliol. 

Mae'r polisi hwn yn cael ei lywio gan ein hymrwymiad i'r canlynol:

a. Cydraddoldeb a Chynhwysiant:  Sicrhau bod gan bob plentyn a pherson ifanc, beth bynnag fo'u cefndir neu eu galluoedd, fynediad cyfartal at addysg a chyfleoedd i lwyddo. 
b. Dulliau sy'n Canolbwyntio ar yr Unigolyn: Cydnabod anghenion unigryw pob plentyn neu berson ifanc a darparu cymorth personol wedi'i deilwra i'w gofynion penodol.
c. Ymyrraeth Gynnar:  Nodi a mynd i'r afael â rhwystrau i ddysgu, ac anghenion dysgu ychwanegol, cyn gynted â phosibl er mwyn atal anawsterau rhag gwaethygu.
d. Gweithio mewn Partneriaeth:  Cydweithio ag ysgolion, rhieni/gofalwyr ac asiantaethau allanol i ddarparu cefnogaeth a gwasanaethau cynhwysfawr i blant a phobl ifanc sydd â rhwystrau i ddysgu, ac anghenion dysgu ychwanegol.
e. Gwella Parhaus:  Adolygu a gwerthuso ein harferion yn rheolaidd i sicrhau eu bod yn effeithiol, ymatebol ac yn adlewyrchu arfer gorau. 
f. System ddwyieithog:  Sicrhau bod hyfforddiant, ymyriadau ac adnoddau arbenigol ar gael yn Gymraeg i blant a phobl ifanc mewn ysgolion a lleoliadau cyfrwng Cymraeg. 



[bookmark: _Hlk208568188][bookmark: _Toc211149892]Diffiniad a Chwmpas 
Bydd y polisi hwn yn cyfeirio at blant a phobl ifanc sy'n profi rhwystrau i ddysgu yn ogystal â bod ag anghenion dysgu ychwanegol fel y'u diffinnir gan Ddeddf Anghenion Dysgu Ychwanegol (ADY) a'r Tribiwnlys Addysg[footnoteRef:1], 2018 a'r Cod cysylltiedig.[footnoteRef:2] Mae cyfrifoldebau'r ALl o dan Ddeddf a Chod Deddf Anghenion Dysgu Ychwanegol a'r Tribiwnlys Addysg yn berthnasol i blant o enedigaeth hyd at 25 oed. At ddibenion y Cod a'r Ddeddf, a'r Polisi ADY hwn, 'plentyn' yw unrhyw un nad yw dros oedran ysgol gorfodol ac ystyr 'person ifanc' yw person dros oedran ysgol gorfodol, ond o dan 25 oed.  [1:  Deddf Anghenion Dysgu Ychwanegol a'r Tribiwnlys Addysg (Cymru) 2018 (legislation.gov.uk) ]  [2:   Cod Anghenion Dysgu Ychwanegol Cymru (Llywodraeth Cymru, 2021)] 

[bookmark: _Toc188386999][bookmark: _Toc211149893]Gwasanaeth ADY Sir Fynwy 
Mae'r Gwasanaeth ADY yn rhan o Wasanaeth Cynhwysiant ehangach Sir Fynwy. 

[image: ]

Mae'r Gwasanaeth ADY yn darparu gwybodaeth a chymorth i ysgolion a rhieni/gofalwyr ar bob agwedd ar ddarpariaeth ADY.  Mae hefyd yn cydlynu Panel Cynhwysiant a Phanel Cyllid Wrth Gefn yr awdurdod lleol (mae manylion pellach wedi'u cynnwys isod). 

Mae'r Gwasanaeth ADY yn gyfrifol am gynnal asesiadau statudol ar gyfer plant a phobl ifanc a chynnal Cynlluniau Datblygu Unigol (CDU) yr Awdurdod Lleol. Mae Swyddogion Statudol yn gyfrifol am ysgrifennu CDU Awdurdodau Lleol a hefyd yn darparu cyngor a chefnogaeth i ysgolion, plant a phobl ifanc eu teuluoedd a'u gofalwyr.  

Mae adran ADY o dudalen we Sir Fynwy (Anghenion Dysgu Ychwanegol - Sir Fynwy) yn darparu rhagor o wybodaeth am swyddogaethau'r Gwasanaeth ADY a'r tîm ADY. 

[bookmark: _Toc188387000][bookmark: _Toc211149894]Blynyddoedd Cynnar
Mae gan Sir Fynwy Swyddog Arweiniol Anghenion Dysgu Ychwanegol Blynyddoedd Cynnar (Swyddog Arweiniol ADYBC), sy'n gyfrifol am gydlynu swyddogaethau'r awdurdod lleol o dan Ran 2 o'r Ddeddf mewn perthynas â phlant o dan oedran ysgol gorfodol nad ydynt yn mynychu ysgolion a gynhelir. Gellir dod o hyd i fanylion cyswllt yr ADYBC a gwybodaeth am gymorth i blant o dan oedran ysgol gorfodol a allai fod â rhwystrau i ddysgu neu anghenion dysgu ychwanegol trwy'r ddolen ganlynol Llawlyfr ADY Blynyddoedd Cynnar Sir Fynwy.

[bookmark: _Toc188387001][bookmark: _Toc211149895]Swyddog Arweiniol Clinigol Addysg Dynodedig 
Y Swyddog Arweiniol Clinigol Addysg Dynodedig yw'r person ym Mwrdd Iechyd Prifysgol Aneurin Bevan, sydd â chyfrifoldeb am gydlynu swyddogaethau'r Bwrdd mewn perthynas â phlant a phobl ifanc sydd ag ADY. Mae rhagor o wybodaeth am rolau a chyfrifoldebau'r Swyddog Arweiniol Clinigol Addysg Dynodedig i'w gweld ym Mhennod 9 Cod ADY 2021[footnoteRef:3]. [3:   Cod Anghenion Dysgu Ychwanegol Cymru (Llywodraeth Cymru, 2021)] 


[bookmark: _Toc188387002][bookmark: _Toc211149896]Hyrwyddo Addysg Gynhwysol 
Mae system addysg gynhwysol yn un lle mae pob plentyn neu berson ifanc, waeth beth fo'u galluoedd neu wahaniaethau, yn teimlo'u bod yn cael eu gwerthfawrogi, eu cefnogi a'u grymuso i lwyddo. Trwy gydweithio ag ysgolion, teuluoedd, gweithwyr gofal iechyd proffesiynol, a rhanddeiliaid eraill, ein nod yw parhau i ddatblygu diwylliant o gynhwysiant a chymorth mewn ysgolion a lleoliadau yn Sir Fynwy, lle mae pob plentyn yn cael eu gwerthfawrogi am bwy ydynt a'r hyn y gallant ei gyflawni. 

Fel y nodwyd yn y Cod ADY (3.18, 3.19) dylai diwallu anghenion dysgwyr sydd ag ADY fod yn rhan o ddull ysgol neu leoliad gyfan o wella ysgolion. O ganlyniad, ni ellir ynysu gwelliannau mewn addysgu a dysgu plant a phobl ifanc sydd â rhwystrau i ddysgu, neu sydd ag ADY, rhag gwelliannau yn yr addysgu a'r dysgu i blant a phobl ifanc ar draws ysgol neu leoliad yn ei gyfanrwydd. 

Mae'r polisi hwn wedi'i gynllunio i hyrwyddo cynnwys plant sydd â rhwystrau i ddysgu neu sydd ag anghenion dysgu ychwanegol mewn ysgolion prif ffrwd, lle bynnag y bo hynny'n bosibl. Rydym yn cydnabod, i lawer o blant, mai addysg brif ffrwd sy'n darparu'r cyfleoedd gorau ar gyfer integreiddio cymdeithasol, cynnydd academaidd a llwyddiant hirdymor.  Felly, rydym wedi ymrwymo i sicrhau bod ysgolion a lleoliadau prif ffrwd yn cael yr hyfforddiant a'r adnoddau i gefnogi anghenion amrywiol pob dysgwr.  

Er mwyn hyrwyddo cynhwysiant ym mhob un o'n hysgolion a'n lleoliadau, rydym wedi ymrwymo i'r canlynol: 
· Arfer sy'n Canolbwyntio ar Unigolion Mae ymarfer sy'n canolbwyntio ar yr unigolyn (YCU) yn rhoi'r plentyn neu'r person ifanc wrth wraidd penderfyniadau ynghylch eu haddysg. Bydd dull sy'n canolbwyntio ar yr unigolyn yn llywio Proffil Un Tudalen), sy'n darparu gwybodaeth allweddol am ddoniau a thalentau'r plentyn neu'r person ifanc, yr hyn sy'n bwysig iddynt, a'r ffordd orau i'w cefnogi. Byddwn yn gweithio gydag ysgolion a lleoliadau i sicrhau bod ymarfer sy'n canolbwyntio ar yr unigolyn yn cael ei ddefnyddio i lywio trafodaethau ynghylch cynlluniau addysgol statudol ac anstatudol ar gyfer plant a phobl ifanc sydd â rhwystrau i ddysgu neu sydd ag ADY a bod Proffil Un Tudalen gan bob plentyn sydd â rhwystrau i ddysgu neu sydd ag ADY.  
· Ymateb Graddoledig: Ni ellir gorbwysleisio pwysigrwydd adnabod amserol a darparu darpariaeth briodol cyn gynted â phosibl i blentyn neu berson ifanc sydd â rhwystrau i ddysgu neu sydd ag ADY (Cod ADY 3.13.). Gall hyn gynnwys dysgu gwahaniaethol, ymyriadau wedi'u targedu, defnyddio technolegau cynorthwyol, asesiadau wedi'u haddasu, a strategaethau cymorth cymheiriaid i sicrhau bod pob plentyn yn gallu cyrchu'r cwricwlwm a chymryd rhan lawn mewn gweithgareddau dysgu.  Byddwn yn gweithio gydag ysgolion a lleoliadau i sicrhau eu bod wedi nodi ymateb graddedig i rwystrau i ddysgu ac ADY, sy'n darparu mynediad amserol at ymyriadau a chymorth.  
· Hyfforddiant a Chefnogaeth: Darperir hyfforddiant a chymorth parhaus er mwyn i athrawon a chynorthwywyr addysgu ddatblygu eu gallu i wahaniaethu cyfarwyddyd, creu amgylcheddau dysgu cynhwysol, a diwallu anghenion amrywiol plant a phobl ifanc sydd â rhwystrau i ddysgu neu sydd ag anghenion dysgu ychwanegol. 
· Cyfranogiad Dysgwr a Rhiant/Gofalwr: Yn ganolog i ddull sy'n seiliedig ar hawliau ac at y Ddeddf Anghenion Dysgu Ychwanegol a'r Tribiwnlys Addysg, yw'r egwyddor o gyfranogiad - gwrando ar blant, eu rhieni/gofalwyr a phobl ifanc a chymryd eu barn yn ystyrlon i ystyriaeth (Cod ADY 3.5). Bydd yr awdurdod lleol yn sicrhau bod barn plant a phobl ifanc a'u teuluoedd yn cael eu ceisio'n weithredol mewn perthynas â pholisi ac ymarfer ADY ac wrth werthuso gwasanaethau ADY.  Am ragor o wybodaeth gweler Atodiad 1, Polisi Cyfranogiad Cyngor Sir Fynwy. 
· Cydraddoldeb a Hygyrchedd:  Trwy flaenoriaethu cydraddoldeb a hygyrchedd, gall ysgolion greu amgylchedd croesawgar a chefnogol sy'n cefnogi pob plentyn a pherson ifanc i ffynnu.  Mae gan ysgolion a lleoliadau rwymedigaeth gyfreithiol o dan Ddeddf Cydraddoldeb 2010[footnoteRef:4] i ddarparu cyfleoedd cyfartal i bob plentyn a pherson ifanc, gan gynnwys y rhai sydd ag anableddau ac i sicrhau nad ydynt yn destun gwahaniaethu neu aflonyddu ar sail eu hanabledd. Rhaid i ysgolion a lleoliadau ymdrechu i ddileu rhwystrau i ddysgu a sicrhau bod pob plentyn a pherson ifanc yn gallu cymryd rhan lawn mewn gweithgareddau addysgol.  Mae hyn yn cynnwys gwneud addasiadau rhesymol i blant a phobl ifanc sydd ag anableddau, cynnig cymorth i fyfyrwyr o gefndiroedd diwylliannol ac ieithyddol amrywiol a hyrwyddo diwylliant o barch a derbyniad ymhlith cymuned yr ysgol. [4:  Canllawiau Deddf Cydraddoldeb 2010 (Gov.Uk)  ] 

[bookmark: _Toc188387003][bookmark: _Toc211149897]Y Fframwaith Cyfreithiol:  Cyfrifoldebau ar gyfer Asesiadau a Chynlluniau Statudol 
[bookmark: _Toc188387004][bookmark: _Toc211149898]Rhwystrau i Ddysgu 
Mae'r Cod ADY (Adran 20.9) yn nodi nad yw cynnydd araf a chyrhaeddiad isel yn golygu o reidrwydd fod gan blentyn neu berson ifanc ADY ac ni fyddai'n arwain yn awtomatig at benderfyniad bod gan y dysgwr ADY. Yn yr un modd, ni ddylid cymryd yn ganiataol bod cyrhaeddiad yn unol ag oedran cronolegol yn golygu nad oes ADY. 
Mae'r Cod ADY yn cydnabod y bydd plant a phobl ifanc yn anochel yn symud ymlaen ar gyfraddau gwahanol, felly nid yw'r ffaith bod plentyn neu berson ifanc yn tanberfformio o gymharu ag eraill o'r un oedran, ar ei ben ei hun, yn brawf o ADY. Lle nad yw cynnydd yn ddigonol, bydd angen i'r ysgol neu'r lleoliad gymryd camau ychwanegol neu wahanol i alluogi'r dysgwr i ddysgu'n fwy effeithiol.   Mae adran 20.14 o'r Cod ADY yn nodi; 
‘Yr ymateb cyntaf i gynnydd annigonol, yn aml, fyddai targedu'r meysydd penodol hynny sy'n wan gan y dysgwr. Disgwylir i bob lleoliad addysg gyflwyno addysgu gwahaniaethol neu ymyriadau penodol eraill, â'r nod o sicrhau gwell cynnydd, lle bo'n briodol, i bob dysgwr. Yn wir, bydd angen dull gwahaniaethol ar y rhan fwyaf o blant a phobl ifanc mewn rhyw agwedd ar eu haddysg ar ryw adeg. Mae hon yn elfen sylfaenol – ond arferol – o addysgu o ansawdd..'
Nid yw addysgu gwahaniaethol, ynddo'i hun, yn Ddarpariaeth Dysgu Ychwanegol (DDdY) ac nid yw'r ffaith bod angen dull gwahaniaethol ar blentyn neu berson ifanc yn golygu bod ganddynt ADY.  Mae ALl Sir Fynwy wedi ymrwymo i sicrhau bod pob ysgol a lleoliad yn mabwysiadu ymateb graddedig, er mwyn sicrhau bod anghenion dysgwyr sy'n profi rhwystrau i ddysgu yn cael eu diwallu'n briodol (gweler Atodiad 2 Siart Llif Adnabod ADY ar gyfer Ysgolion).
[bookmark: _Toc188387005][bookmark: _Toc211149899]Anghenion Dysgu Ychwanegol Diffiniad Cyfreithiol
Mae adran 2 o Ddeddf Anghenion Dysgu Ychwanegol a'r Tribiwnlys Addysg 2018 yn diffinio'r term 'anghenion dysgu ychwanegol' (ADY) fel,   
(1) Mae gan berson anghenion dysgu ychwanegol os oes ganddo anhawster dysgu neu anabledd (pa un a yw'r anhawster dysgu neu'r anabledd yn deillio o gyflwr meddygol ai peidio) sy'n galw am ddarpariaeth ddysgu ychwanegol.
(2) Mae gan blentyn sydd o'r oedran ysgol gorfodol neu berson sy'n hŷn na'r oedran hwnnw anhawster dysgu neu anabledd - (a) os yw'n cael anhawster sylweddol fwy i ddysgu na'r mwyafrif o'r rhai eraill sydd o'r un oedran, neu (b) os oes ganddo anabledd at ddibenion Deddf Cydraddoldeb 2010 sy'n ei atal neu'n ei lesteirio rhag defnyddio cyfleusterau addysg neu hyfforddiant a ddarperir yn gyffredinol ar gyfer eraill sydd o'r un oedran mewn ysgolion prif ffrwd a gynhelir neu sefydliadau prif ffrwd yn y sector addysg bellach. 
(3) Mae gan blentyn sydd o dan yr oedran ysgol gorfodol anhawster dysgu neu anabledd os yw'r plentyn yn debygol o fod o fewn is-adran (2) pan fydd o'r oedran ysgol gorfodol, neu y byddai'n debygol o fod felly pe na bai darpariaeth ddysgu ychwanegol yn cael ei gwneud.
(4) Os yw'r iaith (neu'r ffurf ar iaith) y mae neu y bydd person yn cael ei addysgu ynddi yn wahanol i iaith (neu ffurf ar iaith) sy'n cael neu sydd wedi cael ei defnyddio gartref, nid yw hynny'n unig yn golygu bod gan y person anhawster dysgu neu anabledd. (Cod ADY 2.3)  
[bookmark: _Toc188387006][bookmark: _Toc211149900][bookmark: _Hlk210505526]Adnabod ac Asesu 
Mae'r Cod ADY yn disgrifio'r dyletswyddau ar ysgolion a gynhelir, awdurdodau lleol, a sefydliadau addysg bellach (SABau) i benderfynu a oes gan blentyn neu berson ifanc ADY, sy'n gofyn am ddarpariaeth ddysgu ychwanegol (DDdY). Mae DDdY yn cwmpasu darpariaeth addysgol neu hyfforddiant ychwanegol neu wahanol, sy'n mynd y tu hwnt i'r hyn sydd ar gael yn gyffredinol. Bydd Cynllun Datblygu Unigol (CDU) yn cael ei ddarparu ar gyfer plentyn neu berson ifanc y nodir bod ganddynt ADY sydd angen DDdY; bydd y ddogfen statudol hon yn cynnwys disgrifiad o anghenion y plentyn neu'r person ifanc, a bernir bod eu Proffil Un Dudalen a DDdY yn angenrheidiol i ddiwallu eu hanghenion. Unwaith y bydd CDU yn cael ei gyhoeddi, dylid ei adolygu bob blwyddyn o leiaf.  Mae'r siart llif adnabod ADY ar gyfer ysgolion, wedi'i gynnwys fel Atodiad 2. 
[bookmark: _Toc188387007][bookmark: _Toc211149901]Cyfrifoldebau statudol Ysgolion a Gynhelir 
Mae ysgolion a gynhelir yn gyfrifol am nodi a all plentyn neu berson ifanc gael ADY a'r penderfyniad dilynol ynghylch a oes angen CDU ar y plentyn neu'r person ifanc.  Bydd hyn yn cynnwys plant sy'n mynychu darpariaeth feithrin mewn ysgol a gynhelir a phobl ifanc sy'n mynychu darpariaeth ôl-16 mewn ysgol a gynhelir.  Mae gan ysgolion 35 diwrnod i gwblhau asesiad CDU. Dylai'r broses y mae'n rhaid i ysgolion ei dilyn fod ar gael ar wefan yr ysgol. Mae'r diagram llif ALl ar gyfer ysgolion wedi'i gynnwys fel Atodiad 2.
[bookmark: _Toc188387008][bookmark: _Toc211149902]Cyfrifoldebau Statudol yr Awdurdod Lleol 
Mae'r awdurdod lleol yn gyfrifol am nodi a all plentyn neu berson ifanc fod ag ADY a'r penderfyniad dilynol ynghylch a oes angen CDU ar gyfer y grwpiau canlynol o blant/pobl ifanc.
· Plant sy'n mynychu lleoliadau Meithrin nas cynhelir. 
· Plant neu bobl ifanc sy'n derbyn gofal (PDG).
· Plant neu bobl ifanc sy'n mynychu Darpariaeth Canolfan Adnoddau Arbenigol (CAA) Sir Fynwy.
· Plant neu bobl ifanc sy'n mynychu ysgolion arbennig a gynhelir y tu allan i'r sir, ysgolion annibynnol neu sefydliadau ôl-16 arbennig annibynnol (SOAA).
· Plant neu bobl ifanc sy'n cael eu Haddysgu Gartref yn Ddewisol.
Mae gan yr ALl 12 wythnos i gwblhau asesiad CDU. 
Mewn rhai amgylchiadau, gall yr ALl gymryd cyfrifoldeb am CDUau ar gyfer plant a phobl ifanc sy'n mynychu ysgolion a gynhelir. Mae Dogfen Egwyddorion Sir Fynwy ar gael trwy'r wefan (www.monmouthshire.gov.uk/MCC-Principles-Document-2022) ac yn disgrifio'r broses y byddai angen i ysgolion a gynhelir ei dilyn i ofyn i'r ALl gymryd cyfrifoldeb am CDU plentyn neu berson ifanc. 

[bookmark: _Toc188387009][bookmark: _Toc211149903]Derbyn i'r Ysgol neu'r Feithrinfa
Mae'r Cod Derbyn Ysgolion (2013)[footnoteRef:5] yn rhoi'r hawl i rieni/gofalwyr fynegi ffafriaeth i'w plentyn gael ei dderbyn i unrhyw ysgol a gynhelir drwy arian cyhoeddus. Mae'r ddolen ganlynol, Gwneud cais am le mewn ysgol - Sir Fynwy yn darparu gwybodaeth fanwl am drefniadau derbyn i blant a phobl ifanc a fydd yn mynychu ysgol Feithrin, Cynradd neu Uwchradd a gynhelir yn Sir Fynwy.  [5:  Cod Derbyn i Ysgolion (Llywodraeth Cymru, 2013)] 

Os bydd Ysgol neu Feithrinfa yn cael ei gordanysgrifio, bydd meini prawf gordanysgrifio yn cael eu cymhwyso.  Mae hyn yn nodi bod yn rhaid i ysgol dderbyn plentyn/person ifanc i'r ysgol a bennir yn eu Cynllun Datblygu Unigol (CDU).   
Mae proses ar wahân i rieni/gofalwyr a hoffai i'w plentyn gael ei ystyried ar gyfer lle yn narpariaeth Canolfan Adnoddau Arbenigol Sir Fynwy, (gweler isod). Dylai rhieni/gofalwyr nodi, hyd nes y cânt gadarnhad bod gan eu plentyn le mewn darpariaeth arbenigol, bod angen iddynt barhau i ymgysylltu â threfniadau derbyn fel y disgrifir ym Mholisi Derbyn Ysgolion Sir Fynwy.  
[bookmark: _Hlk210505844][bookmark: _Toc211149904]Cludiant ADY
Bydd cludiant i blant sydd ag ADY dim ond yn cael ei ariannu gan yr ALl: 

· I gludo plentyn / person ifanc i'w hysgol leol neu ysgol addas agosaf os oes ganddynt broblemau symudedd mawr, neu  
· Os yw plentyn yn mynychu darpariaeth arbenigol (ysgol arbennig neu ganolfan adnoddau arbenigol), ac nid yw hynny ynghlwm wrth ei ysgol leol.   

Ni ddarperir cludiant i blant sydd ag anghenion dysgu ychwanegol os yw'r plentyn yn mynychu ysgol oherwydd dewis rhieni, h.y. ysgol nad yw'r ALl yn ystyried mai hi yw'r ysgol addas agosaf. 

[bookmark: _Toc188387011][bookmark: _Toc211149905]Cais i blentyn neu berson ifanc gael ei addysgu allan o'i grŵp blwyddyn cronolegol
Bydd yr awdurdod lleol yn ystyried ceisiadau i addysgu plentyn neu berson ifanc allan o'u blwyddyn gronolegol, fesul achos, gan ystyried anghenion ac amgylchiadau unigol y plentyn neu'r person ifanc.  Dylai ysgolion weithio'n agos gyda rhieni/gofalwyr a gweithwyr addysg proffesiynol perthnasol i asesu effaith bosibl addysgu plentyn / person ifanc, allan o'u blwyddyn gronolegol ar eu lles academaidd, cymdeithasol ac emosiynol.  Mae 'Canllawiau Gosod Disgyblion y Tu Allan i'w Grŵp Blwyddyn Cronolegol' Sir Fynwy ar gael.
[bookmark: _Toc188387012][bookmark: _Toc211149906]Presenoldeb a Gwaharddiadau  
Wrth fynd i'r afael â phresenoldeb a gwaharddiadau ar gyfer plant a phobl ifanc sydd â rhwystrau i ddysgu neu sydd ag anghenion dysgu ychwanegol, mae'n hanfodol bod ysgolion a lleoliadau yn mabwysiadu dull cyfannol a chynhwysol sy'n cydnabod ac yn cefnogi gofynion unigryw pob plentyn neu berson ifanc unigol. Dylai ysgolion a lleoliadau flaenoriaethu mecanweithiau ymyrraeth gynnar a chymorth i fynd i'r afael â materion presenoldeb, gan weithio ar y cyd â rhieni/gofalwyr a gweithwyr proffesiynol perthnasol i nodi a mynd i'r afael ag unrhyw rwystrau a allai fod yn cyfrannu at bresenoldeb gwael.  
Dylid ystyried gwaharddiadau fel dewis olaf yn unig, a dim ond pan fydd ysgol wedi disbyddu pob ffordd i gefnogi anghenion y plentyn neu'r person ifanc o fewn lleoliad yr ysgol. Mae'n hanfodol i bob ysgol a lleoliad sicrhau bod plant a phobl ifanc sydd â rhwystrau i ddysgu neu sydd ag ADY yn cael eu cynnwys, eu gwerthfawrogi a'u cefnogi drwy hyrwyddo diwylliant o ddealltwriaeth, derbyniad a grymuso o fewn cymuned yr ysgol. 
Mae Gwasanaeth Cynhwysiant Sir Fynwy yn darparu hyfforddiant a chymorth i blant a phobl ifanc sy'n profi Osgoi Ysgol ar Sail Emosiynol a hyfforddiant sy'n gysylltiedig ag ymarfer sy'n seiliedig ar drawma. Mae gwybodaeth am gyfleoedd dysgu a hyfforddiant proffesiynol sydd ar gael i staff mewn ysgolion a lleoliadau yn cael eu cyfathrebu'n rheolaidd i uwch arweinwyr a'r CADY. Mae amrywiaeth o wybodaeth, adnoddau a hyfforddiant wedi'i recordio hefyd ar gael trwy borth hyfforddiant, sydd wedi'i leoli ar safle SharePoint mewnol Sir Fynwy ac sy'n hygyrch i holl staff yr ysgol neu weithwyr proffesiynol Sir Fynwy drwy'r ddolen hon (Tudalennau Porth Hyfforddiant Cynhwysiant (SharePoint). 
Mae rhagor o wybodaeth am bresenoldeb ac ymgysylltu ar gael yng nghanllawiau Llywodraeth Cymru ar wella ymgysylltiad a phresenoldeb dysgwyr, 'Perthyn, ymgysylltu a chyfranogi'[footnoteRef:6] a Pholisi Presenoldeb Sir Fynwy. [6:  Perthyn, ymgysylltu a chyfranogi: Canllawiau ar wella ymgysylltiad a phresenoldeb dysgwyr (Llywodraeth Cymru, 2023) ] 

Mae canllawiau Llywodraeth Cymru ar waharddiadau'n [footnoteRef:7]canolbwyntio ar fynd i'r afael â'r cyfraddau uchel o absenoldeb sydd wedi parhau ers pandemig COVID-19. Mae Canllawiau Gwaharddiadau ar gyfer Ysgolion Sir Fynwy (Dogfen Allweddol 1) yn darparu canllawiau pellach ar gyfer ysgolion a lleoliadau.   [7:  Gwahardd o ysgolion ac unedau cyfeirio disgyblion (Llywodraeth Cymru, 2024)] 

[bookmark: _Toc188387013][bookmark: _Toc211149907]Plant a Phobl Ifanc sydd ag Amhariadau Golwg, y Clyw neu Amlsynhwyraidd 
Mae gan yr awdurdod lleol ddyletswydd statudol i sefydlu a chynnal cofrestr o'r rhai yn eu hardal sydd ag Amhariad ar eu Golwg neu sydd ag Amhariad ar eu Clyw neu sydd ag Amhariad Amlsynhwyraidd - sef cyfuniad o'r ddau, fel ei fod yn cael effaith sylweddol ar eu bywydau o ddydd i ddydd (adran Cod ADY 2.27). Mae'r Gwasanaeth Synhwyraidd a Chyfathrebu rhanbarthol (SENCOM) yn rhoi gwybodaeth i awdurdodau lleol Sir Fynwy am blant a phobl ifanc sydd ag Amhariad ar eu Golwg, eu Clyw neu sydd ag Amhariad Amlsynhwyraidd. Mae'r wybodaeth hon yn cael ei chroesgyfeirio gyda data CYBLD[footnoteRef:8] yr ysgol i sicrhau bod y wybodaeth a gynhwysir yn y gofrestr yn gywir. Mae'r gofrestr yn cael ei chynnal gan y Gwasanaeth ADY, a'i diweddaru bob dwy flynedd. [8:  Cyfrifiad ysgolion blynyddol ar lefel disgyblion (CYBLD) | LLYW.CYMRU] 

[bookmark: _Toc188387014][bookmark: _Toc211149908]Plant a Phobl Ifanc sydd ag Anghenion Iechyd Cymhleth
Mae Llywodraeth Cymru yn darparu arweiniad yn ei ddogfen ganllaw ar gyfer plant a phobl ifanc sydd ag anghenion gofal iechyd cymhleth[footnoteRef:9]. Mae'r canllawiau hyn yn pwysleisio pwysigrwydd cydweithio rhwng gweithwyr iechyd proffesiynol ac addysg yn ogystal â chyfranogiad rhieni a gofalwyr, i ddatblygu cynlluniau gofal iechyd unigol (CGIU). [9:  Cefnogi Dysgwyr ag Anghenion Gofal Iechyd (Llywodraeth Cymru, 2017)] 


Mae Polisi Addysg Heblaw yn yr Ysgol Sir Fynwy (Atodiad 3) yn darparu gwybodaeth am y broses atgyfeirio ar gyfer plant a phobl ifanc a all fod angen Addysg Heblaw yn yr Ysgol oherwydd salwch/anafiadau tymor byr neu anghenion iechyd neu iechyd meddwl cymhleth tymor hwy.  
[bookmark: _Toc188387015][bookmark: _Toc211149909]Plant sy'n Derbyn Gofal 
Mae gan awdurdod lleol Sir Fynwy gyfrifoldeb statudol i gynnal CDU ar gyfer pob plentyn a pherson ifanc y mae Sir Fynwy yn Rhiant Corfforaethol ar eu cyfer.  Mae hyn yn golygu, p'un a yw plentyn neu berson ifanc sy'n derbyn gofal gan Sir Fynwy yn byw yn y sir neu mewn awdurdod lleol arall yng Nghymru, mae'r cyfrifoldeb dros ysgrifennu a chynnal y CDU yn parhau gyda Sir Fynwy. Mae gan yr awdurdod lleol Swyddog Statudol gyda chyfrifoldebau penodol am PDG, sy'n gweithio ar draws y Gwasanaethau Dysgwyr Statudol a Bregus ADY i sicrhau dull cyson a chydlynol. 

Os oes gan blentyn neu berson ifanc sy'n derbyn gofal CDU, bydd hefyd yn cynnwys Cynllun Addysg Bersonol (CAB) y plentyn neu'r person ifanc.  Mae'r Cod ADY yn ei gwneud yn glir y dylid adolygu'r ddwy ddogfen statudol ar yr un pryd.  

Os yw ysgol yn pryderu bod gan blentyn o Sir Fynwy sy'n derbyn gofal anghenion dysgu ychwanegol, mae angen iddynt ddilyn ymateb graddedig ac os bydd pryderon yn parhau, dylai CADY'r ysgol wneud yr awdurdod lleol yn ymwybodol o hyn a darparu gwybodaeth i'r Panel AALl, lle rhoddir ystyriaeth i a yw asesiad statudol yn briodol. Mae Pennod 14 o'r Cod ADY yn darparu gwybodaeth fanwl am y dyletswyddau sydd gan ysgolion a gynhelir mewn perthynas â phlant a phobl ifanc sy'n derbyn gofal ac sydd ag ADY. 
[bookmark: _Toc188387016][bookmark: _Toc211149910]Panel Statudol a Chynhwysiant ADY 
Gwneir yr holl benderfyniadau sy'n ymwneud â dechrau asesiad CDU awdurdod lleol, neu gytuno i CDU awdurdod lleol yn cael ei ysgrifennu, yn y Panel Statudol ADY. Mae'r Panel Statudol ADY yn rhan o Banel Cynhwysiant ehangach, sy'n cael ei gynnal bob tair wythnos.  Mae swyddogaeth y Panel Cynhwysiant a'r cylch gorchwyl wedi'u cynnwys yn Nogfen Allweddol 2. 
[bookmark: _Toc188387017][bookmark: _Toc211149911]Darpariaeth Arbenigol 
Nid oes gan awdurdod lleol Sir Fynwy ysgol arbennig ar wahân sy'n darparu ar gyfer plant a phobl ifanc sydd ag ADY sylweddol a chymhleth. Ers ad-drefnu llywodraeth leol ym 1996, datblygodd Sir Fynwy fodel o ddarpariaeth arbenigol, sy'n gosod addysg arbennig wrth galon ysgolion prif ffrwd a nodwyd.   Mae'r model hwn yn sicrhau bod plant a phobl ifanc yn parhau mor agos at eu cymunedau â phosibl ac yn cael cyfleoedd cynhwysiant ystyrlon gyda'u cyfoedion prif ffrwd, tra hefyd yn elwa o addysgu ac adnoddau arbenigol.  
Mae dwy Ganolfan Adnoddau Arbenigol (CAA) cynradd, dau CAA uwchradd ac un ysgol drwodd 3-19 yn cynnig darpariaeth ddysgu ychwanegol (DDdY) i blant a phobl ifanc sydd ag anghenion dysgu a niwroddatblygiadol cymhleth iawn. Mae Athrawon Arweiniol o'r CAAu a swyddogion o Wasanaeth Cynhwysiant yr awdurdod lleol, yn cydweithio drwy rwydwaith Tîm Darpariaeth ac Allgymorth Arbenigol i sicrhau bod darpariaeth ac arfer cyson ar draws lleoliadau arbenigol Sir Fynwy.  Gweler Atodiad 4 Polisi a Llawlyfr y Ganolfan Adnoddau Arbenigol.

Cymerir dull Panel i bob derbyniad i'r CAA. Bydd gan ddysgwyr CDU, a bydd eu cyrhaeddiad yn sylweddol is na'u cyfoedion sy'n briodol i'w hoedran, er gwaethaf gwahaniaethu ac ymyrraeth sylweddol.  
Bydd y ddolen ganlynol ar y wefan yn rhoi mwy o wybodaeth am ddarpariaeth arbenigol yn Sir Fynwy: Canolfannau Adnoddau Arbenigol - Sir Fynwy.
[bookmark: _Toc188387018][bookmark: _Toc211149912]Cyllid ADY i Ysgolion
Yn dilyn ymgynghoriad llawn gyda phenaethiaid, a chytundeb gan y Cyngor, mae Cyllid ADY wedi'i ddirprwyo i ysgolion ers 1af Ebrill 2022. 

Mae'r fformiwla ariannu y cytunwyd arno yn seilio 70% o ddyraniad y cyllid ADY ar nifer y disgyblion ar gofrestr yr ysgol, gyda 30% o'r cyllid a ddyrennir i blant neu bobl ifanc sydd â CDU neu i ddisgyblion sydd ag anghenion meddygol cymhleth iawn fel y dangosir gan eu Cynllun Gofal Iechyd Unigol. 

Yn ogystal â chyllid dirprwyedig ADY, disgwylir i ysgolion ddefnyddio 5% o'u cyllid Uned Disgybl wedi'i Bwysoli o ran Oed i gefnogi plant yn eu hysgol sydd â rhwystrau i ddysgu neu sydd ag ADY. 

Mae Cronfa Wrth Gefn wedi'i neilltuo i gefnogi anghenion ADY eithriadol ac annisgwyl.  Mae Panel Cyllid Wrth Gefn yn cyfarfod ar sail hanner tymor i ystyried ceisiadau gan ysgolion am gyllid ychwanegol.   Mae rhagor o fanylion am feini prawf y Panel Cyllid Wrth Gefn wedi'u cynnwys yn Nogfen Allweddol 3. 
[bookmark: _Toc211149913]Cefnogaeth i Blant a Phobl Ifanc
Mae ALl Sir Fynwy yn cydnabod pwysigrwydd a gwerth perthnasoedd ymddiriedus gydag oedolion allweddol ar gyfer plant a phobl ifanc, yn enwedig ar gyfer y rhai sydd ag anawsterau ymlyniad a thrawma. Mae'r ALl yn cefnogi'r dull 'tîm o amgylch y plentyn' sy'n darparu grŵp bach o oedolion i blentyn, a all ddarparu cefnogaeth i blentyn yn ôl yr angen drwy gydol diwrnod ysgol. Nod ein hymagwedd yw datblygu annibyniaeth, gwytnwch a chyfeillgarwch mewn ffordd sydd wedi'i modelu, wedi'i sgaffaldio ac wedi'i chynnal. 

Nid yw'r ALl yn cymeradwyo defnyddio terminoleg 'cymorth un-i-un' mewn CDUau neu broffiliau un dudalen. Y rheswm am hyn yw y gall adnabod cefnogaeth uniongyrchol gan oedolyn penodol wneud i blant deimlo eu bod wedi'u gwahanu oddi wrth eu cyfoedion, a gall wneud iddynt deimlo stigma neu wedi'u targedu. Yn ogystal, efallai y bydd rhai plant yn dod yn agos iawn at, neu'n ddibynnol ar, eu hoedolyn a enwir, fel arfer yn gynorthwyydd addysgu (CA), a all gael effaith negyddol ar blentyn pe bai'r CA yn absennol, yn gadael eu swydd neu'n cael ei ddyrannu i ddisgybl arall.  Gall gor-ddibyniaeth ar un CA hefyd fod yn rhwystr sylweddol i blentyn ddod yn annibynnol a gwydn yn lleoliad yr ysgol.  

I rai plant, efallai y bydd asesiad risg yn nodi adegau yn ystod diwrnod ysgol pan fydd angen cymorth unigol e.e. goruchwyliaeth unigol yn ystod amser cinio oherwydd y risg o dagu.  Pan fo asesiad risg yn nodi'r angen am gymorth unigol, dylid adolygu hyn yn rheolaidd a chymryd dull 'cam-yn-ôl', lle mae cynnydd wedi'i wneud.  

Nod yr awdurdod lleol yw cefnogi ysgolion i ddatblygu dysgwyr gwydn, annibynnol, llwyddiannus ac ymgysylltiedig (sef RISE).  Credwn fod hyn yn hanfodol i gefnogi cynnydd wrth i blant a phobl ifanc symud trwy addysg a thu hwnt.    Rydym yn cydnabod y bydd y dull a gymerwn i ddatblygu hyn yn unigol, ac yn canolbwyntio ar yr unigolyn yn seiliedig ar anghenion disgyblion.  

Gall ysgolion gael mynediad at hyfforddiant RISE staff cyfan, sy'n canolbwyntio ar rôl oedolion sy'n gweithio gyda phlant a phobl ifanc i addysgu, modelu a chefnogi ymarfer a gweithredu'r sgiliau sydd eu hangen i gael mynediad at agweddau craidd ar ddysgu a gwneud cynnydd ynddynt.   

[bookmark: _Toc188387020][bookmark: _Toc211149914]Darpariaeth Ôl-16 
Gall pobl ifanc sydd ag ADY a nodwyd ac sy'n mynychu darpariaeth CAA aros yn eu lleoliad nes eu bod yn 19 oed. Mae'r awdurdod lleol yn parhau i fod yn gyfrifol am gynnal eu CDU nes iddynt adael yr ysgol neu os ydynt yn pontio i sefydliad ôl-16 arbennig annibynnol (SOAA), nes iddynt adael y lleoliad hwnnw. 
O dan y Ddeddf a Chod Deddf Anghenion Dysgu Ychwanegol a'r Tribiwnlys Addysg, bydd CDUau pobl ifanc sydd ag ADY sy'n trosglwyddo i Sefydliadau Addysg Bellach (SAB) ar gyfer addysg ôl-16, fel arfer yn cael eu trosglwyddo i'r SAB, a fyddai wedyn yn cynnal y CDU yn unol â'r canllawiau a nodir yn y Cod ADY.   Ar gyfer pobl ifanc sydd ag ADY sy'n trosglwyddo i SOAA, bydd yr awdurdod lleol yn parhau i gynnal y CDU. Mae rhagor o wybodaeth wedi'i chynnwys yn Strategaeth Ôl-16 Cyngor Sir Fynwy (Atodiad 5).
[bookmark: _Toc188387021][bookmark: _Toc211149915]

Sicrhau Ansawdd y Ddarpariaeth Ddysgu Ychwanegol (DDdY)

· Gwasanaeth Seicoleg Addysg (GSA) - Sir Fynwy
· Gwasanaeth Addysgu Arbenigol Sir Fynwy (MoSTS) 
· 
· Tîm Cymorth Addysg (TCA) - Sir Fynwy 
· Sir Fynwy Awtistiaeth mewn Ysgolion a Lleoliadau
[bookmark: _Toc188387023]


· Gwasanaeth Cymorth Synhwyraidd a Chyfathrebu
· Gwasanaeth Anableddau Dysgu Plant a'r Glasoed 
· Autism Education Trust	
[bookmark: _Toc188387024]


Croeso i Dribiwnlys Addysg Cymru. 

Hafan - Snap Cymru). 

[bookmark: _Toc188387025]

Cwynion, Sylwadau, Adborth a Chanmoliaeth - Sir Fynwy.

Polisi Cwynion a Chanmoliaeth yr Awdurdod Cyfan, 2016). 
[bookmark: _Toc188387026]

Dogfen Allweddol 1:	Canllawiau Gwahardd Sir Fynwy i Ysgolion.pdf
Dogfen Allweddol 2:	Cylch Gorchwyl y Panel Cynhwysiant 
Dogfen Allweddol 3:	Gwybodaeth am Gyllido Wrth Gefn

ALN@monmouthshire.gov.uk.

Atodiad 1:	Polisi Cyfranogiad Sir Fynwy (drafft ar gyfer ymgynghori)
Atodiad 2:	Siart Llif Adnabod ADY ar gyfer Ysgolion
Atodiad 3:	Polisi Addysg Heblaw yn yr Ysgol Sir Fynwy
		(nid ar gael wrth i'r ymgynghoriad fynd rhagddo)
Atodiad 4:	Polisi a Llawlyfr Canolfannau Adnoddau Arbenigol
Atodiad 5:	Strategaeth Ôl-16 Sir Fynwy (drafft ar gyfer ymgynghori)
Atodiad 6:	System Sicrhau Ansawdd a'r Cylch Adolygu
Atodiad 7:	Gwybodaeth am y Tîm Allgymorth ac Addysg
Atodiad 8:	Datrys Anghydfodau

